 ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄՆԵՐ, ԼՐԱՑՈՒՄՆԵՐ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ ԸՆԴՈՒՆՄԱՆ, ԻՆՉՊԵՍ ՆԱԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՎԵՐԱԲԵՐՅԱԼ
1. Ընթացիկ իրավիճակը և իրավական ակտերի ընդունման անհրաժեշտությունը.
ՀՀ քաղաքաշինության կոմիտեի (այսուհետ՝ Կոմիտե) և ԱՐՍԵՎ ՍՊԸ-ի (այսուհետ՝ Ընկերություն) միջև 2021 թվականի սեպտեմբերի 30-ին և 2022 թվականի ապրիլի 28-ին կնքվել են համապատասխանաբար ՀՀ Գեղարքունիքի մարզի «Ներքին Գետաշենի թիվ 1 միջնակարգ դպրոց» ՊՈԱԿ-ի նոր մասնաշենքի կառուցման աշխատանքների N ՀՀՔԿ-ԲՄԱՇՁԲ-21/6 և ՀՀ Կոտայքի մարզի Եղվարդի (Նաիրի) բժշկական կենտրոնի կառուցման աշխատանքների N ՀՀՔԿ-ԲՄԱՇՁԲ-21/11 գնման պայմանագրերը (այսուհետ՝ Պայմանագրեր)։
Հիմք ընդունելով «Գնումների մասին» ՀՀ օրենքի 35-րդ հոդվածի, ՀՀ կառավարության 2017 թվականի մայիսի 4-ի Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին N 526-Ն որոշման 33-րդ կետի 8-րդ և 12-րդ ենթակետերի և Պայմանագրերի 8.3 կետի պահանջները՝ Կոմիտեն 2026 թվականի մարտի 25-ին միակողմանիորեն լուծել է Ընկերության հետ կնքած Պայմանագրերը։
Պայմանագրերի միակողմանի լուծման արդյունքում վերոնշյալ օբյեկտներում շինարարական աշխատանքները դադարեցվել են։ Տվյալ օբյեկտների տարածքներում անվտանգության պատշաճ ապահովման, ինչպես նաև առկա շինարարական նյութերի, կոնստրուկցիաների, սարքերի ու սարքավորումների անվնաս պահպանությունն իրականացնելու նպատակով առաջացել է անհետաձգելի անհրաժեշտություն՝ ձեռք բերելու պահնորդական ծառայություններ՝ մինչև նշված օբյեկտների համար սահմանված կարգով նոր գնման ընթացակարգերի կազմակերպումը և նոր կապալառուների հետ պայմանագրերի կնքումը։
Հաշվի առնելով խնդրի հրատապությունը և հնարավոր անցանկալի հետևանքները (գույքի կորուստ, վնասում կամ անվտանգության կանոնների խախտում)՝ պահնորդական ծառայություններն անհրաժեշտ է ձեռք բերել «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի հիման վրա՝ հրատապ մեկ անձից գնման ընթացակարգով։
ՀՀ քաղաքաշինության կոմիտեի կողմից որոշվել է ծառայությունները ձեռք բերել հրատապության հիմքով մեկ անձից գնման ընթացակարգով՝ նկատի ունենալով, որ ՀՀ կառավարության 04.05.2017թ. N 526-Ն որոշմամբ հաստատված կարգի 21-րդ կետի 1-ին ենթակետի դ պարբերության համաձայն՝ հրատապության հիմքով պայմանավորված մեկ անձից գնումների կատարման վերաբերյալ որոշումը կայացնում է պատվիրատուի ղեկավարը՝ առանց ՀՀ կառավարության կողմից նման թույլտվություն ստանալու հանգամանքի:
2. Առաջարկվող կարգավորման բնույթը.
Նախագծով առաջարկվում է ՀՀ քաղաքաշինության կոմիտեի պատվիրատվությամբ իրականացվող վերը նշված երկու օբյեկտների («Ներքին Գետաշենի թիվ 1 միջնակարգ դպրոց» ՊՈԱԿ և Եղվարդի բժշկական կենտրոն) տարածքների պահպանության համար հրատապ մեկ անձից գնման ընթացակարգով ձեռք բերել պահնորդական ծառայություններ՝ 3 (երեք) ամիս ժամկետով: ՀՀ Կոտայքի մարզի Եղվարդի (Նաիրի) բժշկական կենտրոնի տարածքում պահնորդական ծառայությունների ձեռքբերման համար անհրաժեշտ գումարը կազմում է 5,500,000 ՀՀ դրամ՝ հաշվի առնելով կենտրոնի ընդհանուր հողատարածքի (29,696.3 քմ) և առկա շինությունների (2,280.6 քմ) մեծ ծավալները։ Իսկ ՀՀ Գեղարքունիքի մարզի «Ներքին Գետաշենի թիվ 1 միջնակարգ դպրոց» ՊՈԱԿ-ի տարածքի պահպանության համար անհրաժեշտ գումարը կազմում է 2,250,000 ՀՀ դրամ (ընդհանուր՝ 7,750,000 ՀՀ դրամ)։
Վերը նշված խնդրի լուծման նպատակով առաջարկվում է, իրականացնել վերաբաշխում 
· 1236 ծրագրի «32004. Հանրակրթական դպրոցների շենքերի վերակառուցում, հիմնանորոգում» միջոցառման չբաշխված միջոցներից 2,250,000 ՀՀ դրամ գումարի չափով,
· 1126 ծրագրի «31003. Առողջապահական կազմակերպությունների կառուցում, վերակառուցում» միջոցառման «ՀՀ ԱՆ «Արթիկի բժշկական կենտրոն» ՓԲԸ միջոցներից 5,500,000 ՀՀ դրամ գումարի չափով: 
[bookmark: _GoBack]	Վերաբաշխման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության չի առաջանա:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.
Նախագիծը մշակվել է ՀՀ քաղաքաշինության կոմիտեի կողմից։
4. Ակնկալվող արդյունքը.
Առաջարկվող կարգավորման արդյունքում ակնկալվում է ապահովել դպրոցի նոր մասնաշենքի և բժշկական կենտրոնի կառուցման տարածքների շուրջօրյա անվտանգությունը, բացառել շինարարական նյութերի, սարքավորումների ու կոնստրուկցիաների հնարավոր կորուստն ու վնասումը մինչև նոր կապալառուների ընտրության համար մրցույթների ամփոփումը։
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծի ընդունման կապակցությամբ Հայաստանի Հանրապետության պետական բյուջեում լրացուցիչ ծախսերի կամ եկամուտների ավելացումներ կամ նվազեցումներ չեն նախատեսվում։
6. Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021 թվականի նոյեմբերի 18-ի N 1902-Լ որոշման Հավելված N 1-ով հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի`
«ՀՀ կրթության, գիտության, մշակույթի և սպորտի նախարարություն» բաժնի «8. Կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ, ապահովել դրանց ամբողջական հագեցումը անհրաժեշտ գույքով և սարքավորումներով նպատակի 8.4 Ցանկում ընդգրկված հաստատություններում շինարարական աշխատանքների իրականացում և անհրաժեշտ գույքով և սարքավորումներով հագեցվածության ապահովում միջոցառում, ինչպես նաև Հայաստանի Հանրապետության կառավարությունը 2023 թվականի նոյեմբերի 30-ի «Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված դպրոցների ցանկը հաստատելու և ցանկում ընդգրկված դպրոցների համար սահմանված շինարարական աշխատանքների՝ կառուցման, վերակառուցման կամ հիմնանորոգման համար միջամտության աստիճանի ընտրության չափորոշիչները սահմանելու մասին» N 2093-Ն որոշում:
ՀՀ առողջապահության նախարարություն բաժնի 28. Առողջապահական հաստատությունների արդիականացում նպատակի 28.16 ՀՀ Կոտայքի մարզի Եղվարդ համայնքի Նաիրիի բժշկական կենտրոնի կառուցում և հագեցում բժշկական կահույքով, սարքավորումներով և պարագաներով միջոցառում:
